
এই বইয়ের লেখক, চিত্রকর ও প্রকাশক অন্য ভাষায় এর অনুবাদে 
উৎসাহিত ও সহযোগিতা করে, কিন্তু তাদের অনুরোধ এর লেখা ও ছবির 

পরিবর্তন যেন সর্বনিম্ন পর্যায়ে রাখা হয়।



শহর থেকে দূরে, এক বনে সকল পশুপাখি মিলেমিশে বসবাস করতো।



বনে থাকতো চারজন অন্তরঙ্গ বন্ধু: হরিণ, কচ্ছপ, কাক ও ইঁদুর। 
প্রতিদিন সন্ধ্যায় তারা একত্রিত হয়ে ঐ দিনের ঘটনা নিয়ে আলোচনা 

করতো।



একদিন হরিণ খুব ভয় পেয়েছে। “শিকারীরা সব জায়গায় ফাঁদ পেতে 
রেখেছে। ফাঁদ থেকে বাঁচার জন্য আমরা কি কিছু করতে পারি?” কাক কা-
কা করে বললো, “হ্যাঁ, বন্ধু ইঁদুরের বুদ্ধিকে আমরা কাজে লাগাতে পারি।

”



কাক যা দেখেছে তা বলতে শুরু করে। “একদিন আমি এক আশ্চর্য 
জিনিস দেখি।



এক ঝাঁক ঘুঘু শিকারীর জালে আটকা পড়েছিলো। তারা পাগলের মতো 
ডানা ঝাপটাচ্ছিলো।



তারপর অকস্মাৎ, ঘুঘুরা ঠোঁট দিয়ে জালটি ধরে আকাশে উড়াল দেয়। 
তারা কোথায় গেলো? সোজা আমাদের ইঁদুর বন্ধুর কাছে।



ইঁদুর তার তীক্ষ্ণ দাঁত দিয়ে জালটি কেটে টুকরো টুকরো করে ফেললো।
এরপর মুক্ত হয়ে উড়ে যায়।



তারা আমাদের বন্ধুর কাছে অত্যন্ত কৃতজ্ঞ।”



গল্প শেষ হওয়ার পর, হরিণ পানির সন্ধানে বের হলো।



তখন তিন বন্ধু মিলে ফল-মূল-পাতা চিবাতে শুরু করে দিলো।



গল্প করতে অনেক রাত হয়ে গেলো। তারা হরিণের ফেরার অপেক্ষায় 
ছিল। কিন্তু হরিণের দেখা নেই। তিন বন্ধু দুশ্চিন্তায় পড়ে গেলো।



ভোরের দিকে, তারা যখন হরিণকে ডাকাডাকি করতে লাগলো। কাক 
সবদিকে উড়ে উড়ে হরিণকে খুঁজতে লাগলো।



সে দেখলো, বনের মধ্যে এক জায়গায় হরিণের পা জালে আটকে আছে। 
“চিন্তা করো না,” কাক তাকে শান্তভাবে বললো, “আমরা একটা উপায় 

বের করবো।”



কাক দ্রুত তার বন্ধুদের কাছে উড়ে গেলো। কচ্ছপের মাথায় একটি 
বুদ্ধি এসেছে। সে বললো, “ইঁদুর, তাড়াতাড়ি কাকের পিঠে চড়ো।” কাক 

ইঁদুরকে পিঠে নিয়ে হরিণকে উদ্ধার করতে উড়াল দিলো।



সময় অপচয় না করে, ইঁদুর কুটকুট করে জাল কেটে ফেললো। ততক্ষণে 
উদ্বিগ্ন কচ্ছপ সেখানে পৌঁছেছে। “তুমি কেন এখানে এসেছো? যদি 

শিকারী চলে আসে, তবে তুমি পালাতে পারবে না,” হরিণ বললো।



ঠিকই শিকারী হাজির! তার পায়ের শব্দ শুনে, সকলে সেখান থেকে 
পালাতে লাগলো। কিন্তু কচ্ছপ যে খুব আস্তে চলে। শিকারী তাকে ধরে 

ফেললো এবং একটি লাঠির সঙ্গে বেঁধে রাখলো।



“না না! আমার জন্যই বেচারা কচ্ছপের বিপদে পড়লো,” হরিণ বললো। 
হঠাৎ হরিণ লাফাতে লাফাতে পথের ধারে পুকুরের দিকে গেলো।



সে স্থির হয়ে পড়ে রইলো। কাল তার ওপর গিয়ে বসলো। শিকারী 
কচ্ছপ ফেলে দিয়ে হরিণকে নিতে গেলো। ইঁদুর দ্রুত জাল কেটে 

কচ্ছপকে মুক্ত করে দিলো।



কচ্ছপ যখন পানিতে গিয়ে নেমেছে, তখনই হরিণ উঠে ছুট লাগালো এবং 
কাক উড়াল দিলো। শিকারী ভয়ে কেঁপে উঠলো। সে কখনোই মৃত 
কোনো পশুকে প্রাণ ফিরে পেতে দেখেনি। বনকে ভুতুরে ভেবে সে 

প্রাণভয়ে দৌড়াতে লাগলো।



চার বন্ধু ঘরে ফিরে আসলো। তারা আবার একসঙ্গে হতে পেরে 
আনন্দিত।

